
Motivasiya sistemləri nədir?

 Motivasiya sistemləri insan davranışını istiqa-
mətləndirən, onu fəaliyyətə başlamağa, davam etdirməyə və 
nəticəyə çatdırmağa sövq edən psixoloji və davranış əsaslı mex-
anizmlərdir. Bu sistemlər fərdin müəyyən məqsədə yönəlmiş 
davranışlarını artırmaq və ya dəyişdirmək üçün istifadə olunur.

  Xüsusilə təhsil və xüsusi təhsil sahəsində motivasiya 
sistemləri öyrənmə prosesinin əsas komponentlərindən biri 
kimi qəbul edilir.

 Motivasiya sistemləri yalnız mükafat vermə prosesi dey-
il, o həm də davranışın öyrədilməsində, ümumiləşdirilməsində 
və davamlılığının təmin edilməsində istifadə edilir. 

Motivasiya sistemləri nə üçün lazımdır?

 •Yeni bacarıqların öyrənilməsini dəstəkləmək üçün
Motivasiya sistemləri fərdin öyrənmə prosesinə aktiv qoşul-
masını təmin edir və yeni bacarıqların daha asan və sürətli 
mənimsənilməsinə kömək edir. 

 •Öyrənilən bilik və bacarıqların davamlılığını və qa-
lıcılığını təmin etmək üçün
Motivasiya vasitələri öyrənilmiş biliklərin unudulmasının qa-
rşısını alır və onların gündəlik həyatda tətbiq olunmasını gü-
cləndirir. 

 •Tədris prosesində davranış və iştirakın idarə olun-
masını təmin etmək üçün
Motivasiya sistemləri dərs zamanı diqqətin cəmlənməsinə, 
qaydalara riayət edilməsinə və ümumi təlim prosesinin daha 
səmərəli və nizamlı aparılmasına şərait yaradır.

Motivasiya sistemlərinin növləri

 Bu sistemlər xüsusilə Tətbiqi Davranış Analizi 
yanaşmasında geniş istifadə olunur. Davranışın artması üçün 
gücləndirmə prinsipi əsas götürülür. Motivasiya sistemləri bir-
inci növ və ikinci növ motivasiya edicilər olaraq ikiyə ayrılır. 
Birinci növ/ şərtsiz/ öyrənilməmiş motivasiya edicilər.

 Bu motivasiya növü davranışın artırılması üçün müs-
bət nəticələrin verilməsinə həmçinin öncədən öyrədilməyə 
ehtiyac duyulmayan, təbii motivasiyaya əsaslanır. Birinci növ 
motivasiyaedici (pozitiv motivasiya) əsasən davranışı müsbət 
gücləndiricilər vasitəsilə artırdığı üçün Maslovun ehtiyaclar 
iyerarxiyasında ən təməl səviyyədə yerləşən fi zioloji ehtiya-
cların (yemək, su, təhlükəsizlik və s.) ödənilməsi ilə birbaşa 
əlaqəlidir və bu ehtiyaclar qarşılandıqda fərdin daha yüksək 
səviyyəli motivasiyalara yönəlməsi mümkün olur. Bir sözlə 
bu motivasiya edicilər özləri öz başına şəxsə həzz verən, onu 
xoşbəxt edən motivasiyaedicilərdir. 

İkinci növ / şərti / öyrənilmiş 
motivasiya edicilər

 İkinci növ motivasiyaedicilər insanın doğuşdan sa-
hib olduğu bioloji ehtiyaclarla birbaşa əlaqəli olmayan, lakin 
öyrənmə və təcrübə nəticəsində motivasiya gücü qazanan 
stimullardır. Bu motivasiyaedicilər “öyrənilmiş şərti mo-
tivasiyaedicilər” də adlanır və klassik şərtlənmə prosesləri 
nəticəsində formalaşır.

Başlanğıcda neytral olan bir stimul zamanla müsbət və ya 
mənfi  nəticələrlə əlaqələndirildiyi üçün motivasiyaedici güc 
qazanır. Məsələn, tərif, pul, sticker, jeton sistemi və ya qiymət 
kimi stimullar ilkin olaraq bioloji ehtiyacı qarşılamasa da, in-
san üçün dəyərli nəticələrlə əlaqələndiyi üçün davranışı idarə 
edən güclü vasitəyə çevrilir.

 Bu motivasiyaedicilərin əsas xüsusiyyəti onların 
öyrənilmiş olmasıdır. Yəni fərd zamanla müəyyən stimulu 
“mükafat” kimi qəbul etməyi öyrənir. Məsələn, uşaq üçün 
müəllimin “afərin” deməsi əvvəlcə neytral bir söz olsa da, da-
vamlı olaraq müsbət təcrübələrlə birləşdiyi üçün güclü moti-
vasiyaedici rol oynayır.

Nümunələr:
• Pul: İnsan birbaşa ehtiyacı olmadığı halda, sonradan 
yemək, geyim və digər ehtiyacları ödədiyi üçün motivasiyae-
dici olur.

• Qiymət və sertifi kat: Şagirdlər üçün akademik uğurun 
göstəricisi kimi motivasiya yaradır.

• Jeton və sticker sistemi: Uşaqlar toplayaraq sonradan 
mükafatla dəyişdirə bildikləri üçün davranışı gücləndirir.

• Tərif və sosial diqqət: Müəllim və ya valideyn tərəfi nd-
ən verilən müsbət rəy davranışın təkrarlanmasını artırır.

 İkinci növ motivasiyaedicilər xüsusilə təhsil və xüsusi 
təhsil sahəsində çox vacibdir, çünki onlar davranışın sistemli 
şəkildə formalaşdırılmasına, öyrənmənin gücləndirilməsinə və 
yeni bacarıqların qazanılmasına şərait yaradır.

Müsbət və mənfi  motivasiyaedicilər

Müsbət motivasiya edicilər
Müsbət motivasiya davranışdan sonra xoş nəticənin verilməsi 
ilə formalaşır. Bu yanaşma uşaqlarda öyrənməyə qarşı marağı 
artırır və emosional olaraq dəstəkləyici mühit yaradır.

 Əsas üstünlükləri:
 •Davranışı gücləndirir
 •Özünəinamı artırır
 •Öyrənməni motivasiya edir
 •Uzunmüddətli davranış formalaşdırır

 Məsələn: Dərsi yaxşı edən şagird müəllim tərəfi ndən 
tərif edilir və ya qırmızı rəngi doğru göstərdiyi üçün simvol 
(sticker) qazanır. 

Mənfi  motivasiya edicilər. 
 Mənfi  motivasiya xoş olmayan vəziyyətin aradan qa-
ldırılması ilə davranışın artırılmasıdır. Burada məqsəd davranışı 
cəza ilə deyil, xoşagəlməz nəticənin qarşısını almaqla forma-
laşdırmaqdır. Xoşa gəlməz hal, durum, əşya və ya hər hansı bir 
stimul ortadan qalxır və nəticə etibari ilə yaranan vəziyyət şəxs 
üçün motivasiya xarakteri daşımış olur. 

 Məsələn: Şagird günəş işığını sevmir və müəllim onu 
pencərədən kənar oturdur və ya uşaq istiliyi sevmirvə müəllim 
otağın tempraturunu aşağı salır. 

Motivasiya sistemlərinin əhəmiyyəti

Motivasiya sistemləri insan davranışının formalaşmasında 
əsas rol oynayır. Onların əhəmiyyəti aşağıdakılardır:
 •Öyrənmə prosesini sürətləndirir
 •Davranış problemlərini azaldır
 •Diqqət və fokuslanmanı artırır
 •Özünəinamı gücləndirir
 •Sosial bacarıqları inkişaf etdirir
 •Müstəqilliyi artırır
 •Davranışın qalıcılığını, ümumiləşməsini və 
axıcılığını artırır.

 Xüsusilə autizm spektr pozuntusu olan uşaqlarda mo-
tivasiya sistemləri strukturlaşdırılmış mühit yaradır və qey-
ri-müəyyənliyi azaldır.

 Nəticə
 Motivasiya sistemləri davranışın elmi əsaslarla forma-
laşdırılmasında mühüm rol oynayan kompleks yanaşmadır. 
Daxili və xarici motivasiya, müsbət və mənfi  gücləndirmə 
prinsipləri əsasında qurulan bu sistemlər təhsil və xüsusi təh-
sil sahəsində eff ektiv nəticələr verir. Düzgün tətbiq edildik-
də motivasiya sistemləri fərdin həm akademik, həm də sosial 
inkişafını dəstəkləyir və daha müstəqil, özünəinamlı fərdlərin 
formalaşmasına kömək edir.

